
     ԳՈՒՅՔ ԱՄՐԱՑՆԵԼՈՒ ԵՎ ՇԱՀԱԳՈՐԾՄԱՆ ՀԱՄԱՐ ՈՉ ՊԻՏԱՆԻ ԱՆՇԱՐԺ ԳՈՒՅՔԸ ՔԱՆԴԵԼՈՒ  ՄԱՍԻՆ
 
            Ղեկավարվելով Հայաստանի Հանրապետության քաղաքացիական օրենսգրքի 163-րդ հոդվածով և  <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածով՝ Հայաստանի Հանրապետության կառավարությունը ո ր ո շ ու մ  է.




 1.Թույլատրել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>>  պետական կառավարչական հիմնարկին ամրացված գույքը՝ համաձայն №№1,2,3,4,5,6,7,8 հավելվածների Հայաստանի Հանրապետության օրենսդրությամբ սահմանված կարգով հանել <<Հարավկովկասյան երկաթուղի>> փակ բաժնետիրական ընկերությանը փոխանցված կոնցեսիոն ակտիվների կազմից:

         
2.Հայաստանի Հանրապետության սեփականությունը հանդիսացող՝ սույն որոշման №1 հավելվածում նշված գույքը հետ վերցնել <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>>  պետական կառավարչական հիմնարկից և  օտարելու նպատակով Հայաստանի Հանրապետության օրենսդրությամբ սահմանված կարգով ամրացնել <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>>  պետական կառավարչական հիմնարկին:
                                                                              
         3. Հայաստանի Հանրապետության սեփականությունը հանդիսացող՝ սույն որոշման №7 և 8 հավելվածներում նշված գույքը և №4 հավելվածում ներառված  ԳԱԶ-5312 մակնիշի, 348OU64 պետական համարանիշով  1989թ. թողարկված տրանսպորտային միջոցը (հերթական համար 58) հետ վերցնել <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>>  պետական կառավարչական հիմնարկից և Հայաստանի Հանրապետության օրենսդրությամբ սահմանված կարգով հանձնել Հայաստանի Հանրապետության պաշտպանության նախարարության տնօրինությանը:




4.Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին՝                      



1) սույն որոշումն ուժի մեջ մտնելուց հետո երկամսյա ժամկետում՝  <<Հարավկովկասյան երկաթուղի>> փակ բաժնետիրական ընկերության գլխավոր տնօրենի հետ համատեղ ապահովել սույն որոշման  №№1,2,3,4,5,7,8 հավելվածներում ներառված գույքի հանձնման-ընդունման աշխատանքների կատարումը, և №№2,3,4,5 հավելվածներում նշված  գույքն անվճար հիմունքներով ի պահ հանձնել <<Հարավկովկասյան երկաթուղի>> փակ բաժնետիրական ընկերությանը մինչև դրանց տնօրինման հետագա գործընթացի ավարտը:
                                                                                                                  

2) սույն որոշումն ուժի մեջ մտնելուց հետո վեցամսյա ժամկետում Հայաստանի Հանրապետության  կառավարությանն առընթեր պետական գույքի կառավարման վարչության պետի հետ համատեղ ապահովել №1 հավելվածում ներառված անշարժ գույքի՝ այդ թվում որպես մեկ միավոր գրանցված անշարժ գույքից օտարման ենթակա մասի առանձնացման և հանձնման-ընդունման աշխատանքների կատարումը՝ դրանք իրականացնելով Հայաստանի Հանրապետության  կառավարությանն առընթեր պետական գույքի կառավարման վարչության միջոցների հաշվին:
                                                                                                                                                     

           3) սույն որոշման 4-րդ կետի 1-ին ենթակետում նշված գույքի հանձնման-ընդունման աշխատանքների ավարտից հետո մեկամսյա ժամկետում Հայաստանի Հանրապետության  կառավարությանն առընթեր պետական գույքի կառավարման վարչության մասնագետների աջակցությամբ կազմել №№2,3,4,5 հավելվածներում նշված  գույքի գնահատման համար անհրաժեշտ ելակետային տվյալների փաթեթը և այն ներկայացնել Հայաստանի Հանրապետության  կառավարությանն առընթեր պետական գույքի կառավարման վարչություն:
                                                                                                                                                                                                                

4) սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության  պաշտպանության նախարարի հետ համատեղ ապահովել №7 և 8 հավելվածներում ներառված շարժական  գույքի հանձնման-ընդունման աշխատանքների կատարումը:
                                                                                                                                                                

5. Հայաստանի Հանրապետության կառավարությանն առընթեր պետական գույքի կառավարման վարչության պետին՝
                                                                                                   

1) սույն որոշման 4-րդ կետի 2-րդ և 3-րդ ենթակետերում նշված աշխատանքների  ավարտից հետո եռամսյա ժամկետում օտարման ենթակա գույքը Հայաստանի Հանրապետության օրենսդրությամբ սահմանված կարգով ներկայացնել օտարման:
                                                 



2) սույն որոշման 5-րդ կետի 1-ին ենթակետում նշված օտարման գործընթացի ավարտից հետո չօտարված գույքի վերաբերյալ տեղեկատվություն ներկայացնել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարություն դրանց հետագա դուրսգրման և տնօրինման վերաբերյալ Հայաստանի Հանրապետության կառավարություն համապատասխան առաջարկություն ներկայացնելու համար:


6. Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին՝ Հայաստանի Հանրապետության օրենսդրությամբ սահմանված կարգով առաջարկություն ներկայացնել Հայաստանի Հանրապետության կառավարություն գույքի օտարումից ստացված միջոցներից համապատասխան գումար հատկացնելու <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>> պետական կառավարչական հիմնարկին՝ <<Հարավկովկասյան երկաթուղի>> փակ բաժնետիրական ընկերությանը փոխանցված կոնցեսիոն ակտիվների կազմում ներառված մերձատար ուղիների և Ախուրյան կայարանի անշարժ գույքի չափագրման, հաշվառման և որպես Հայաստանի Հանրապետության սեփականություն իրավունքների պետական գրանցման աշխատանքներն իրականացնելու համար: 
                                                                                                
7. Թույլատրել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին համաձայնություն տալու <<Հարավկովկասյան երկաթուղի>> փակ բաժնետիրական ընկերության առաջարկին՝ <<Հարավկովկասյան երկաթուղի>> փակ բաժնետիրական ընկերությանը փոխանցված կոնցեսիոն ակտիվների կազմում ընդգրկված  հետագա շահագործման համար ոչ պիտանի անշարժ գույքը  համաձայն №6 հավելվածի, Հայաստանի Հանրապետության օրենսդրությամբ սահմանված կարգով քանդելու համար:
Հ Ի Մ Ն Ա Վ Ո Ր Ո Ւ Մ
Հայաստանի Հանրապետության կառավարության <<Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին>> որոշման նախագծի վերաբերյալ

1. Իրավական ակտերի անհրաժեշտությունը (նպատակը)
 
                                      
Սույն որոշման նպատակն է <<Հայկական երկաթուղու համակարգը <<Ռուսական երկաթուղիներ>> բաց բաժնետիրական ընկերության կողմից ստեղծված <<Հարավկովկասյան երկաթուղի>> փակ բաժնետիրական ընկերությանը փոխանցելու մասին>> կոնցեսիոն պայմանագրի (այսուհետ կոնցեսիոն պայմանագիր) հիման վրա Հայաստանի Հանրապետության սեփականությունը հանդիսացող <<Հարավկովկասյան երկաթուղի>> փակ բաժնետիրական ընկերությանը փոխանցված կոնցեսիոն ակտիվների կազմից հանվող գույքի հետագա կարգավիճակի որոշումը: 
          1.1Կարգավորման հարաբերությունների ներկա վիճակը և առկա խնդիրները

Հայաստանի Հանրապետության սեփականությունը հանդիսացող, կոնցեսիոն պայմանագրով <<Հարավկովկասյան երկաթուղի>> փակ բաժնետիրական ընկերությանը փոխանցված,  երկաթուղու արտադրական գործունեությանը մասնակցություն չունեցող գույքը երկար ժամանակ է չի շահագործվում, դրանք բարոյապես և ֆիզիկապես մաշված են, դրանց մի մասը հետագա շահագործման համար պիտանի չեն՝ ենթակա են քանդման, և <<Հարավկովկասյան երկաթուղի>> ՓԲԸ-ն առաջարկություն է ներկայացրել դրանք հանել կոնցեսիոն ակտիվների կազմից: Արդյունքում անհրաժեշտություն է առաջացել որոշելու նշված գույքի  հետագա կարգավիճակը:

          1.2 Առկա խնդիրների առաջարկվող լուծումները





<<Հարավկովկասյան երկաթուղի>> ՓԲԸ-ն 29.09.2015թ. №H-925 գրությամբ ներկայացրել է, որ ընկերությանը փոխանցված կոնցեսիոն ակտիվների կազմում ընդգրկված  որոշ գույք երկաթուղու արտադրական գործունեությանը մասնակցություն չունեն,  դրանք երկար ժամանակ է չեն շահագործվում, բարոյապես և ֆիզիկապես մաշված են, դրանց մի մասը հետագա շահագործման համար պիտանի չեն՝ ենթակա են քանդման և առաջարկել է նշված գույքը հանել կոնցեսիոն ակտիվների կազմից: Կոնցեսիոն ակտիվների կազմից հանվող  գույքի հետագա նպատակային ու արդյունավետ օգտագործման հետ կապված խնդիրները լուծելու նպատակով անհրաժեշտություն է առաջացել ընդունել                        ՀՀ կառավարության համապատասխան որոշում, որով կլուծվի նշված գույքի հետագա կարգավիճակը, ինչպես նաև կթույլատրվի հետագա շահագործման համար ոչ պիտանի անշարժ գույքի սահմանված կարգով քանդումը:

 
 Կարգավորման առարկան

 
 Սույն որոշման կարգավորման առարկան է` լուծել կոնցեսիոն ակտիվների կազմից հանվող գույքի հետագա կարգավիճակի` այն է այդ գույքի անհատույց հանձնման և հետագա շահագործման համար ոչ պիտանի որոշ անշարժ գույքի քանդման խնդիրները:

          Իրավական ակտի կիրառման դեպքում ակնկալվող  արդյունքը  
                                                                                                                                            
 Սույն որոշման ընդունման արդյունքում կլուծվի կոնցեսիոն ակտիվների կազմից հանվող, երկաթուղու արտադրական գործունեությանը մասնակցություն չունեցող գույքի  առավել նպատակային ու արդյունավետ օգտագործման, ինչպես նաև հետագա շահագործման համար ոչ պիտանի որոշ անշարժ գույքի քանդման խնդիրները:
ՑԱՆԿ


Իրավական ակտերի, որոնց հիման վրա կամ որոնցից օգտվելով մշակվել է Հայաստանի   Հանրապետության   կառավրության   << Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին >> որոշման նախագիծը

Հայաստանի  Հանրապետության   կառավարության  <<Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին>> որոշման  նախագիծը մշակվել է 2008թ. փետրվարի 13-ին ստորագրված Հայկական երկաթուղու համակարգը <<Ռուսական երկաթուղիներ>> բաց բաժնետիրական ընկերության կողմից ստեղծված <<Հարավկովկասյան երկաթուղի>> ոակ բաժնետիրական ընկերությանը փոխանցելու մասին կոնցեսիոն պայմանագրի, <<Երկաթուղային տրանսպորտի մասին>> և <<Իրավական ակտերի մասին>> Հայաստանի Հանրապետության օրենքների պահանջներին համապատասխան:
ՑԱՆԿ


Հայաստանի Հանրապետության կառավարության <<Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին>> որոշման նախագծի հեղինակների (մշակողների) 


Հայաստանի  Հանրապետության  կառավարության  <<Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին>>  որոշման նախագիծը մշակվել է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմի Երկաթուղու վարչության կողմից:

ՏԵՂԵԿԱՆՔ


Հայաստանի Հանրապետության կառավարության <<Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին>> որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ


Հայաստանի  Հանրապետության  կառավարության  <<Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին>> որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ


Հայաստանի Հանրապետության կառավարության <<Գույք ամրացնելու և շահագործման  համար   ոչ   պիտանի  անշարժ  գույքը  քանդելու
 մասին>> որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին


Հայաստանի  Հանրապետության  կառավարության  <<Օտարման  նպատակով  գույք ամրացնելու,  Հայաստանի  Հանրապետության  տրանսպորտի, կապի և տեղեկատվական տեխնոլոգիաների նախարարությանը գումար  հատկացնելու  և  շահագործման  համար  ոչ  պիտանի  անշարժ  գույքը  քանդելու մասին>> որոշման նախագծի ընդունման կապակցությամբ պետական բյուջեի եկամուտների  էական ավելացում  կամ  նվազեցում  չի  նախատեսվում:


ԱՄՓՈՓ  ՏԵՂԵԿԱՆՔ

Հայաստանի Հանրապետության կառավարության <<Օտարման նպատակով գույք
ամրացնելու, Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը
գումար հատկացնելու և շահագործման համար ոչ պիտանի անշարժ գույքը քանդելու
 մասին>>  որոշման նախագծի վերաբերյալ
	Առարկության, առաջարկության       հեղինակը /Առարկության        առաջարկության ստացման ամսաթիվը /
	Առարկության, առաջարկության
բովանդակությունը
	Եզրակացություն
	Կատարվող փոփոխությունները

	1
	2
	3
	4

	ՀՀ կառավարությանն առընթեր պետական գույքի կառավարման վարչություն                29.10.2015թ. №01/22.13/5503-15

	 Ի պատասխան 23.10.2015թ. Ձեր N02/13.1/12427-15 գրության՝ հայտնում եմ, որ ՀՀ կառավարությանն առընթեր պետական գույքի կառավարման վարչությունը <<Գույք ամրացնելու և շահագործման համար ոչ պիտանի անշարժ գույքը քանդելու մասին>> ՀՀ կառավարության որոշման նախագծի վերաբերյալ սկզբունքային առարկություններ չունի:

       Միաժամանակ տեղեկացնում եմ, որ որոշման նախագծի 6-րդ կետում անհրաժեշտ է հստակեցնել, թե որ գույքի օտարումից է նախատեսվում 10.0 մլն ՀՀ դրամ հատկացնել <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>> պետական կառավարչական հիմնարկին:

      Տեղեկացնում եմ նաև, որ ներկայացված նախագծով նախատեսվում է օտարման նպատակով ՀՀ ԿԱ պետական գույքի կառավարման վարչությանը հանձնել մնացորդային արժեք չունեցող այնպիսի շարժական գույք, օրինակ՝ ավտոռեժիմն. փորձարկման ստենդ, օդահավաք գլան, ածուխի պահեստի քարից ցանկապատ, Մեղրաձոր,Դիլիջան լուսավորություն, Նալբանդյան թիվ 1 հրապարակի լուսավորություն, Բայանդուր-Արևիկ լուսավորություն, Շահալի ք/ե. արտաքին ջրամատ. ցանց և այլն, որոնց օտարման գործընթացը հնարավոր չէ իրականացնել, ուստի առաջարկում եմ վերանայել Վարչությանը հանձնման ենթակա շարժական գույքի ցանկերը՝ նմանատիպ գույքը ներկայացնելով դուրսգրման կամ նախագծով սահմանելով, որ դրանք կհանձնվեն համապատասխան համայնքներին:
	Ընդունվել է
Չի ընդունվել


	Կատարվել է համապատասխան փոփոխություն
ՀՀ ԿԱ պետական գույքի կառավարման վարչությանը հանձնվում է ոչ թէ գույքային համալիրներ,  այլ հետագա շահագործման համար ոչ նպատակահարմար ու ոչ պիտանի գույք, որը նախ ենթակա է օտարման, ինչի չկայանալու դեպքում միայն կարելի է ներկա-յացնել դուրս գրման:

	ՀՀ ֆինանսների   նախարարություն             06.11.2015թ. №01/83-4/33930-15


	Ձեր 23.10.2015թ. N 02/13.1/12427-15 գրությամբ ներկայացված «Գույք ամրացնելու և շահագործման համար ոչ պիտանի անշարժ գույք քանդելու մասին» ՀՀ կառավարության որոշման նախագծի վերաբերյալ (այսուհետ` Նախագիծ) հայտնում ենք հետևյալը.

1. Իրավական ակտերի մասին ՀՀ օրենքի 40-րդ հոդվածի 1-ին մասի 2-րդ պարբերության համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Նկատի ունենալով, որ գույք ամրացնելու և շահագործման համար ոչ պիտանի անշարժ գույքը քանդելու պայմաններից բացի Նախագծի 5-րդ և 6-րդ կետերով համապատասխանաբար նախատեսվում են գույքը օտարման ներկայացնելու և ՀՀ տրանսպորտի, կապի և տեղեկատվական տեխնոլոգիաների նախարարությանը գումար հատկացնելու վերաբերյալ դրույթներ, ուստի, հաշվի առնելով Իրավական ակտերի մասին ՀՀ օրենքի վերոնշյալ պահանջը, առաջարկում ենք Նախագծի վերնագիրը համապատասխանեցնել բովանդակությանը` սահմանելով դրա կարգավորման առարկային համանման վերնագիր:

2. Նախագծի 4-րդ կետով նախատեսվում է, որ ՀՀ տրանսպորտի, կապի և տեղեկատվական տեխնոլոգիաների նախարարությունը ՀՀ ԿԱ պետական գույքի կառավարման վարչության հետ համատեղ օրենսդրությամբ սահմանված կարգով պետք է ապահովեն Նախագծի № 1 հավելվածում ներառված անշարժ գույքի՝ այդ թվում որպես մեկ միավոր գրանցված անշարժ գույքից օտարման ենթակա մասի առանձնացման և հանձնման-ընդունման աշխատանքների կատարումը: Այս առումով հարկ ենք համարում նշել, որ Հավելված 1-ով ներկայացված է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ»  պետական կառավարչական հիմնարկին ամրացվող անշարժ գույքի ցանկը և նշված ցանկից պարզ չէ, թե որ գույքն է ենթակա օտարման: Իրավական որոշակիության ապահովման համար առաջարկում ենք Նախագիծը վերախմբագրել՝ հստակ նշելով, թե որն է օտարման ենթակա անշարժ գույքը:


3. Նախագծի 6-րդ կետով նախատեսվում է, որ ՀՀ ֆինանսների նախարարն որոշման 6-րդ կետում նշված գույքի օտարումից ստացված միջոցներից 10.0 մլն դրամ պետք է հատկացնի «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ» պետական կառավարչական հիմնարկին՝ ՀՀ սեփականություն հանդիսացող և «Հարավկովկասյան երկաթուղի» ՓԲԸ-ին փոխանցված կոնցեսիոն ակտիվների կազմում ներառված մերձատար ուղիների և այլ անշարժ գույքի չափագրման, հաշվառման և իրավունքերի պետական գրանցման աշխատանքների կատարումն ապահովելու համար:
    


Վերոնշյալի կապակցությամբ հարկ է նկատի ունենալ, որ Նախագծում նշված չեն հետագայում օտարման ենթակա գույքի արժեքները և դրանց օտարման արդյունքում ստացվելիք միջոցների գումարները դեռևս վերջնական հստակ լինել չեն կարող: Ուստի գտնում ենք, որ նպատակահարմար չէ քննարկվող Նախագծի շրջանակներում նախատեսել նշված դրույթը: Միաժամանակ անհասկանալի է, թե հատկացման ենթակա միջոցները կոնկրետ ինչ նպատակներով են օգտագործվելու, մասնավորապես՝ անհրաժեշտ է հստակեցնել «այլ անշարժ գույքի չափագրման, հաշվառման և իրավունքերի պետական գրանցման աշխատանքների կատարում» ձևակերպումը: Ընդ որում անհրաժեշտ է շտկել 6-րդ կետին կատարված հղումը:

Բացի այդ, ՀՀ կառավարության 07.02.2008թ. N 83-Ա որոշման 1-ին կետով հավանության արժանացած Հայաստանի Հանրապետության (Կոնցեդենտ), «Ռուսական երկաթուղիներ» ԲԲԸ-ի և «Հարավկովկասյան երկաթուղի» ՓԲԸ-ի (Կոնցեսիոներ) միջև կնքված Հայկական երկաթուղու համակարգը «Ռուսական երկաթուղիներ» բաց բաժնետիրական ընկերության կողմից ստեղծված «Հարավկովկասյան երկաթուղի» փակ բաժնետիրական ընկերությանը փոխանցելու մասին կոնցեսիոն պայմանագրի (այսուհետ` Պայմանագիր) 2-1 հոդվածի 8-րդ կետի համաձայն՝ կոնցեսիոն ակտիվների նկատմամբ Կոնցեսիոների գույքային իրավունքների պետական գրանցման աշխատանքներն իրականացվում են Կոնցեսիոների հաշվին: Իսկ 2-8 հոդվածի 9-րդ կետի համաձայն՝ Կոնցեսիոների պարտավորությունների կատարման հետ կապված ծախսերը` ներառյալ երկաթուղային տրանսպորտի օբյեկտների կառուցման և վերակառուցման ծախսերը, կրում է Կոնցեսիոները («Հարավկովկասյան երկաթուղի» ՓԲԸ):

Հաշվի առնելով վերոգրյալը, գտնում ենք, որ Նախագծի 6-րդ կետով նախատեսվող միջոցների հատկացման հարցը լրացուցիչ հիմնավորման կարիք ունի և այն անհրաժեշտ է քննարկել ՀՀ կառավարության 07.02.2008թ. N 83-Ա որոշման 1-ին կետով հավանության արժանացած կոնցեսիոն պայմանագրի շրջանակներում:
	Ընդունվել է

Չի ընդունվել
Ընդունվել է մասնակի

	Կատարվել է համապատասխան փոփոխություն
Համաձայն որոշման նախագծի 2-րդ կետի՝ № 1 հավելվածում նշված ողջ գույքը օտարման նպատակով է ամրացվում <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ»  պետական կառավարչական հիմնարկին:
Ընդունված մասով կատարվել է համապատասխան փոփոխություն:
Հետագայում օտարման ենթակա գույքի արժեքները և դրանց օտարման արդյունքում ստացվելիք միջոցների գումարները սույն որոշման նախագիծն ընդունվելուց հետո կներկայացվի ՀՀ կառավարությանն առընթեր պետական գույքի կառավարման վարչության կողմից, ինչը նախատեսված է սույն որոշման նախագծի 5-րդ կետով: Միայն 64 միավոր ավտոտրանսպորտային միջոցների օտարումից գոյացած գումարը, համաձայն պետական գույքի մասնավորեցման ենթակա տրանսպորտային միջոցների նվազագույն սկզբնական գների ցանկի՝ կկազմի առնվազն 18.5 մլն դրամ: Ինչ վերաբերվում է սույն որոշման նախագծի 6-րդ կետով նախատեսված գույքի գրանցմանը, ապա այն պետք է գրանցվի որպես Հայաստանի Հանրապետության սեփականություն և դրա համար պետք է վճարի կոնցեդենտը (Հայաստանի Հանրապետությունը), այս պարագայում կոնցեսիոները որևէ պարտավորություն չունի:                          

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Օտարման նպատակով գույք ամրացնելու, Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը գումար հատկացնելու և շահագործման համար ոչ պիտանի անշարժ գույքը քանդելու մասին Հայաստանի Հանրապետության կառավարության որոշման նախագծի վերաբերյալ
Որոշման նախագծով հաստատվող հավելված       5-ում «ռադիոստանցիա», «ռելսով.ստանոկ» և այլ օտարալեզու բառերն անհրաժեշտ է փոխարինել դրանց հայերեն համարժեքով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
	Ընդունվել է


	Կատարվել է համապատասխան փոփոխություն

	Առաջարկում ենք Նախագծի 6-րդ կետը վերաձևակերպել` նախատեսելով, որ «Հարավկովկասյան երկաթուղի» ՓԲԸ-ը փոխանցված կոնցեսիոն ակտիվների կազմում ներառված մերձատար ուղիների և Ախուրյան կայարանի անշարժ գույքի չափագրման, հաշվառման և որպես ՀՀ սեփականություն իրավունքների պետական գրանցման աշխատանքներն իրականացնելու համար Նախագծում նշված գույքի օտարումից ստացված միջոցներից գումար հատկացնելու գործընթացն իրականացվի ՀՀ օրենսդրությամբ սահմանված կարգով լիազոր մարմնի կողմից ներկայացված առաջարկության հիման վրա:

	Ընդունվել է


	Կատարվել է համապատասխան փոփոխություն


	ՀՀ կառավարությանն առընթեր պետական գույքի կառավարման վարչություն  02.02.2016թ. №01/22.13/401-16

	             Ի կատարումն 19.01.2016թ. ՀՀ վարչապետի N02/23.17/583-16 հանձնարարականի և ի պատասխան 20.01.2016թ. Ձեր N02/13.1/410-16 գրության՝ հայտնում եմ, որ ՀՀ կառավարությանն առընթեր պետական գույքի կառավարման վարչությունը <<Օտարման  նպատակով  գույք ամրացնելու,  Հայաստանի  Հանրապետության  տրանսպորտի, կապի և տեղեկատվական տեխնոլոգիաների նախարարությանը գումար  հատկացնելու  և  շահագործման  համար  ոչ  պիտանի  անշարժ  գույքը  քանդելու մասին>> ՀՀ կառավարության որոշման նախագծի վերաբերյալ սկզբունքային առարկություններ չունի:

              Միաժամանակ առաջարկում եմ նախագծին կից ցանկերում առկա լրիվ մաշված, հաշվեկշռային արժեք չունեցող շարժական գույքը ՀՀ կառավարությանն առընթեր պետական գույքի կառավարման վարչության տնօրինությանը հանձնելու փոխարեն ՀՀ ֆինանսների և էկոնոմիկայի նախարարի 2007 թվականի հոկտեմբերի 31-ի N787-Ն հրամանով հաստատված կարգի համաձայն դուրս գրել, քանի որ նշված գույքը նեղ մասնագիտական է, բարոյապես և ֆիզիկապես մաշված է, գտնվում է ՀՀ մարզերի տարբեր կայաններում և դրանց տեղափոխումը պահանջում է զգալի ֆինանսական միջոցներ, իսկ  օտարումն անիրատեսական է:


	Չի ընդունվել

	ՀՀ կառավարությանն առընթեր պետական գույքի կառավարման վարչությանը ամրաց-վող գույքը  թեպետ բարոյապես և ֆիզիկա-պես մաշված է,  հետա-գա շահագործման համար ըստ նշանակու-թյան ոչ պիտանի, սակայն այն իրենից արժեք է ներկայացնում և ենթակա է օտարման, ինչի արդյունքում թեկուզ և քիչ քանակու-թյամբ, սակայն կավելանա պետական բյուջեի մուտքերը: Օտարման գործընթա-ցի ավարտից հետո միայն կարելի է չիրաց-ված գույքի դուրս գրումը հիմնավորել ու այն սահմանված կարգով դուրս գրել:

	ՀՀ կառավարությանն առընթեր պետական գույքի կառավարման վարչություն  25.04.2016թ. №01/22.13/2062-16

	
     Ի կատարումն ՀՀ վարչապետի 13.04.2016թ. N02/23.17/5066-16 հանձնարարականի և ի պատասխան 22.04.2016թ. Ձեր N01/13/4905-16 գրության՝ տեղեկացնում եմ, որ Հայաստանի Հանրապետության կառավարությանն առընթեր պետական գույքի կառավարման վարչությունը <<Օտարման  նպատակով  գույք ամրացնելու  և  շահագործման  համար  ոչ  պիտանի անշարժ գույքը քանդելու մասին>> Հայաստանի Հանրապետության կառավարության որոշման նախագծի լրամշակված տարբերակի վերաբերյալ առաջարկություններ և դիտողություններ չունի:
	-
	-

	ՀՀ պաշտպանության   նախարարություն             04.06.2016թ. №ՊՆ/510-1020


	    ՀՀ պաշտպանության նախարարություն է դիմել <<Հարավկովկասյան երկաթուղի>> փակ բաժնետիրական ընկերության տնօրենը՝ առաջարկելով պաշտպանության նպատակով օգտագործելու համար ՀՀ պաշտպանության նախարարությանը փոխանցել 332 հատ բեռնարկղ (կոնտեյներ) և 10 անվանում շարժական գույք (ցանկերը կցվում են), որոնք ընկերությանն են հանձնվել որպես կոնցեսիոն ակտիվ: ՀՀ պաշտպանության նախարարությունը չի առարկում նշված գույքի փոխանցմանը, քանի որ այն կարող է օգտագործվել պաշտպանական նպատակներով, միաժամանակ հաշվի առնելով ՀՀ կառավարության 07.02.2008թ. N 83-Աորոշման 3-րդ հավելվածի պահանջները, առաջարկում եմ քննարկել ՀՀ կառավարության որոշմամբ նշված գույքը                    << Հարավկովկասյան երկաթուղի >> ՓԲԸ կողմից ՀՀ տրանսպորտի, կապի և տեղեկատվական տեխնոլոգիաների նախարարությանը վերադարձնելու և ՀՀ պաշտպանության նախարարությանն ամրացնելու հնարավորության հարցը: 
	Ընդունվել է


	Կատարվել է համապատասխան փոփոխություն


	ՀՀ կառավարությանն առընթեր պետական գույքի կառավարման վարչություն  29.09.2016թ. №01/22.13/4936-16
	Ի կատարումն 19.09.2016թ. ՀՀ վարչապետի N02/23.17/13486-16 հանձնարարականի` հայտնում եմ, որ <<Գույք ամրացնելու և  շահագործման  համար   ոչ   պիտանի  անշարժ  գույքը  քանդելու մասին>>  ՀՀ կառավարության որոշման նախագծի վերաբերյալ ՀՀ կառավարությանն առընթեր պետական գույքի կառավարման վարչությունն առաջարկություններ և դիտողություններ չունի:
	-
	-

	<<Հարավկովկասյան երկաթուղի>> ՓԲԸ 07.11.2016թ. №H-959

	Հաշվի առնելով <<Բիդեկ>> ՍՊԸ օգտին նշված հողատարածքը օտարելու արդյունքում <<ՀԿԵ>> ՓԲԸ կրած եկամուտների զգալի կորուստը, ինչպես նաև ի կատարումն 13.02.2008թ. Կոնցեսիոն պայմանագրի 2-7 հոդվածի (Կոնցեսիոն ակտիվների անխափան տիրապետման և օգտագործման երաշխիք) 1. կետի դ) ենթակետի, խնդրում եմ Ձեր միջնորդությունը, պարոն նախարար, խնդրո առարկա հողատարածքը (Երևան կայարանում գտնվող 3000 քառ. մ. մակերեսով տարածք) երկաթուղու հողերի կազմից հանելու վերաբերյալ հարցը ՀՀ կառավարության որոշման նախագծից հանելու համար:
	Ընդունվել է


	Կատարվել է համապատասխան փոփոխություն



